
GOUVÈNÈ CUOMO ANONSE RENOVASYON BILDING 5 SOU KANPIS HARRIMAN 

Pwojè pou ekonomize $17 milyon sou 10 lane 

 

Gouvènè Andrew M. Cuomo te anonse jodi a Office of General Services (OGS) pral renove Bilding 5 sou 

Kanpis Harriman nan Albany pou l ka loje jiska 1.400 anpwaye eta a ak pou ekonomize kontribiyab yo 

$17 milyon sou premye dizan okipasyon lojman yo. Lè yo fini, espas amelyore a pral loje anpwaye OGS 

Business Services Center (BCS) yo, yon antrepriz Gouvènè Cuomo te kreye nan tout eta a pou fasilite 

fonksyonman administrasyon ajans eta yo. 
 

“Pandan dènye ane ki sot pase yo, Eta New York te pran yon kantite mezi pou fasilite gouvenman ak pou 

ekonomize lajan kontribiyab yo,” te deklare Gouvènè Cuomo. “Renovasyon Kanpis Harriman lan nan 

Albany se dènye pwojè pou ogmante efikasite nan gouvènman nou an, ki pral ekonomize kontribiyab yo 

$17 milyon sou dizan – anplis $30 milyon ki deja ekonomize yo grasa rediksyon kou lokasyon yo ak 

konsolidasyon espas biwo eta a posede yo. Nou fè anpil yon seri avans konsiderab nan ogmantasyon 

resous gouvenman an nan New York, epi pwojè sa sou Kanpis Harriman lan montre pwogrè Nouyòkè ka 

kontinye espere nan men eta yo.” 
 

“Desizyon pou deplase OGS Business Service Center a nan Kanpis Harriman lan non sèlman pral 

ekonomize lajan kontribiyab yo epi kreye dyòb, men tou li pral maksimise konpetans ak fyablite gwo 

gam sèvis OGS ofri yo,” te deklare Gouvènè adjwen Robert J. Duffy. “Gouvènè Cuomo mete aksan sou 

ogmantasyon efikasite gouvenman eta a, epi anons jodi a se yon lòt reyalizasyon nan amelyore travay 

gouvenman yon fason pap koute Nouyòkè yo mwens.” 
 

Nan kòmansman ane a, OGS te pibliye yon Demann Enfòmasyon pou lokasyon espas pou BSC a, men pi 

piti bid yo te resevwa te apeprè $87 milyon pou yon fèm dizan. Lè li chwazi pou l renove espas ki egziste 

deja olye li lwe, eta a pral fè kontribiyab yo ekonomize pou piti $17 milyon sou dis premye lane 

okipasyon lojman yo ak plis pase $81 milyon sou ventan. Anplis, renovasyon Bilding 5 lan pral kreye 100 

dyòb konstriksyon epi repèkisyon ekonomik nan ekonomi lokal la sou salè nèt yo se anviwon $44 milyon. 
 

“Gouvènè Cuomo kontinye fè chanjman nan fonksyònman gouvenman an ki bay rezilta vizib epi pwojè 

sa se yon lòt egzanp ekonomi konkrè ak efikasite amelyore,” te deklare Komisyonè OGS la, RoAnn 

Destito. “Business Services Center a kontinye ap grandi, epi lè pwojè sa fini, li pral founi resous imen ak 

tranzaksyon finansye pou plis pase 60 ajans nan yon sèl adrès anba yon sèl strikti jesyon.” 

Espas sèt etaj, 237.000 pye kare a te gen ladann anvan sa Department of Transportation, men li vid depi 

lane 2004. Eliminasyon amyant nan bilding lan pral kòmanse nan semèn kap vini yo epi konstriksyon yo 

kap kòmanse fen otòn. Prowjè a sipoze fini nan 18 mwa. 
 

Pwogram optimizasyon imobilye a ki te lanse nan lane fiskal 2011-12 la te diminye jounen jodi a kantite 

espas eta lwe nan apeprè 1,1 mlyon pye kare nan tout eta a epi te elimine plis pase 2.500 pòs vid. 

